
SSuussaannaa  TTrruucchhuueellookk  AArroo
MMooddeerrnnookkoo  TToolloossaa  aazztteerrttuu
dduu  bbeerree  aazzkkeenn  llaanneeaann
MAMIA�‘Tolosa Aro Modernoan’
liburuan garaiko gobernuaz hitz

AURKEZPENA�Udaleko Kultura
sailak eta Aranzadi Zientzia 
elkarteak egin zuten atzo�3

Enpresa berriak sortzeko
ekimena abiarazi dute, 
24.000 euroko sariarekin
TOLOSA�Tolosaldea Garatzen eskualdeko garapen agentziak
MCCrekin elkarlanean, MCC enpresa ekimen berritzaileak sortze-
ko I. Lehiaketa antolatu du. Helburua, «izaera berritzailea duten
enpresa ekimen berriak sustatzea da». Atzo aurkeztu zuten, hain
zuzen ere, proiektua udaletxean —argazkian—. E. EZEIZA�2

ANOETA�

Joxean Alonsok
Bartzelonako Artfad-en
erakutsi du bere lana
‘Erraldoientzako bitxiak’ obra multzoa
egin du Luis Mendez lagunarekin�6 Mendez eta Alonso. HITZA

TOLOSA�

Apattaerrekako 
bizilagunek «espaloia
jartzea» exijitu dute
Segurtasun eza salatu dute eta 
«irtenbidea» eskatu diote Udalari�4

TOLOSA�

Gurasoen
Topaketak,
aita-amen
heziketarako
gunea

0-16 urteko seme-
alaben gurasoak 
biltzen dira bertan�7

ESTI EZEIZA

Tolosaldea Garatzen eskualde-
ko garapen agentziak MCC en-
presa taldearekin elkarlanean,
Tolosaldea Garatzen-MCC en-
presa ekimen berritzaileak
sortzeko I. Lehiaketa antolatu
du. Atzo aurkeztu zituzten sari-
ketaren oinarriak, Tolosaldea
Garatzeneko lehendakaria eta
Tolosako alkatea den Jokin Bil-
darratzek, MCCko Sustapen
Zentroko zuzendaria den Ja-
vier Valls-ek eta Tolosaldea
Garatzeneko Gerentea den
Joxe Luis Urdangarinek.

Egitasmo honen helburua

EKONOMIA�

Tolosaldea Garatzen-MCC enpresa ekimen berritzaileak
sortzeko I. Lehiaketa antolatu dute bi enpresek, elkarlanean

Tolosaldea Garatzenekoak eta MCCkoak atzo, aurkezpenean. E. EZEIZA

izaera berritzailea edota tek-
nologikoa duten enpresa eki-
men berriak sustatzea da. Ja-
rritako baldintzen artean,
proiektu horrek berritzailea
izan behar du eta industriara
begira egon behar du. Antola-
tzaileen esanetan, edozein per-
tsona fisikok edo juridikok har
dezake parte eta berdin  du
zein sektoretarako izango den
proposamena, hala, «Gipuzkoa
osora luzatuko dugu deialdia».

Lehiaketan parte hartu nahi
dutenek 2007ko martxoaren
31 baino lehen aurkeztu be-
harko dute egitasmoa. Ondo-
ren, proiektu onena aukeratu-

ko du epaimahai batek eta honi
24.000 euro emango dizkiote
plana aurrera eramateko. Az-
kenik, irabazleak 24 hilabete
izango ditu gauzapenerako.

Lehen aipatu bezala, lehia-
ketan edozeinek parte hartu
dezake ere, baita eskualdeko-
ak ez direnak ere. Proposatzen
duen enpresa hori Tolosalde-
an eraiki beharko du, hori dela
eta luzatzen du bere laguntza
Tolosaldea Garatzenek.

Urdangarinek azaldu zue-
nez, «Tolosaldea Garatzen eta
MCC babesle izateak errazta-
sunak emango dizkio enpresa
berri horri». Bestetik, laguntza

KULTURA SAILAK DIRUZ LAGUNDUTAKO HEDABIDEA

GPSaren
nondik
norakoak
E. Ezeiza�Atzo hasi zen aur-
tengo Kirol Astea. Lehenengo
saioan GPSaren erabileraren
inguruko azalpen teorikoak
eman zituzten, azalpenak, argi-
bideak... Ikastaroaren bigarren
zatia larunbatean izango da,
10:00etan. Hemen, tresnaren
erabiltze praktikoa nola egin
behar den erakutsiko dute.
Hona joan nahi duenak izena
eman beharko du ondorengo
telefonoan: 943 69 74 55. Bes-
talde, Tolosako kirolari one-
na izendatuko dute bihar
19:00etan, Tolosako Udaleko
areto nagusian. E. EZEIZA

KIROLAK� KIROLAK�

Gabonetako
squash eta padel
txapelketak
Gabon hauetan, udalaren ba-
besarekin squash eta padel
txapelketak jokatuko dituzte.
Padeleko binakakoak hilaren
26tik 31ra bitartean izango
dira Usabal kiroldegian. Par-
tidak arratsaldeetan joka-
tuko dituzte, 15:00etatik
22:00etara. Bestalde, squas-
hekoak urtarrilaren 2an ha-
siko dira. Parte hartu nahi
duenak larunbata baino 
lehenago egin beharko du
izen-ematea Usabal kirolde-
gian, jokalari bakoitzak bost
euro jarri beharko dituelarik.
Informazio gehiago nahi
duenak, dei dezala 665 72 83
49 telefono zenbakira.

GIZARTEA�

Urteurreneko
parte-hartzea
eskertuko dute 
Gaur, arratsaldeko 20:00etan
Tolosa 750 Fundazioak es-
kertza ekitaldia egingo du
Leidorren, 750 urteurreneko
ekintzetan parte hartu duten
guztientzat. Herritar guztia-
rentzat irekia izango den eki-
taldi hau, Edurne Ormazaba-
lek aurkeztuko du eta tolosar
guztiak gonbidatuta daude.
Urteurreneko ospakizunetan
lagundu duten guztiei oroi-
garri bat emateaz gain, Txis-
tulari Bandak jai eguneko
ohiko errepertorio interpre-
tatuko du eta 2004. urtetik
hona urteurrenarekin lotuta-
ko ekintza guztien irudiak
proiektatuko dituztes.

ekonomikoaz gain, Mondragon
Corporacion Cooperativa en-
presa taldeak  babes teknikoa
eskainiko dio.

Lehiaketaren abiapuntua

Gipuzkoako industria arloan
garrantzi handia duen elkartea
da MCC. Dena den, Tolosalde-
an presentzia gutxi izan du
orain arte. Horrela, hau alda-
tzearren, lankidetzarako lehen
pausoa eman dute Tolosaldea
Garatzenek eta MCC elkarteak.
Proiektu honen bitartez bien
arteko gerturatze prozesua
abiatu dute. Halaber, Tolosal-
dea Garatzenek argi zuen, ho-
rrelako proiektu handi bat au-
rrera eramateko enpresa ga-
rrantzitsu baten babesa izan
behar zuela.

ZZEENNBBAAIITT  DDAATTUU�

Emango den diru kopurua.
24.000 euro gordin.
Gauzatzeko epea. 24
hilabete.
Eskabideak aurkezteko
epemuga. 2007ko
martxoaren 31.
Informazio gehiago.
Tolosaldea Garatzeneko
telefonoa: 943 65 45 01.



TToolloossaa  AArroo  MMooddeerrnnooaann
nnoollaakkooaa  zzeenn  aazztteerrttuu  dduu
SSuussaannaa  TTrruucchhuueellookk

IÑIGO TERRADILLOS

Tolosa en la Edad Moderna.
Organizacion y gobierno de
una villa guipuzcoana, siglos
XVI-XVII (Tolosa Aro Moder-
noan. Gipuzkoako herri bateko
antolakuntza eta gobernua,
XVI-XVIII. mendeak), Susana
Truchuelo historialaren liburu
berriaren aurkezpena egin zu-
ten atzo,Udaleko Kultura sailak
eta Aranzadi Zientzia elkarteak
antolaturiko ekitaldian.

Lan honetan, Tolosaren eta
tolosarren alderdi oso esangu-
ratsu bat aztertu du egileak:
barnealdeko antolaketa politi-
koa, bere udalean edota garai
hartan esaten zen bezala, kon-
tzejuan artikulatua. Berak azal-
du duenez, Tolosak garai ho-
rretan bereziki izan du garran-
tzi Gipuzkoa mailan. «XVI.
mendean, Gipuzkoako hiri ga-
rrantzitsuena izan zen; probin-
tziako Batzar Nagusietan bote-
re gehien zuen herria zen, Do-
nostia bera baino gehiago;
indar hori, 1615. urtetik aurre-
ra galtzen joango bazen ere,
Tolosa Aro Moderno osoan in-
dartsu mantendu zen».

Bestalde, historialariak Tolo-
sako historia interpretatzen la-
guntzen duten dokumentu ba-
liotsuak gordetzen dituen 
artxiboa azpimarratzen du;
«Artxibo izugarria du herriak;

KULTURA�

‘Tolosa Aro Modernoan. Gipuzkoako herri bateko gobernua
eta antolakuntza’ liburua egin du Andoaingo historialariak

Susana Truchuelo Garcia andoaindarra. HITZA

udal-ordenantzak, XVI-XVII.
mendeetako akten liburuak,
hauteskundeetako liburuak
aztertu ditut, eta dokumentu
horiez gain beste asko oso ga-
rrantzitsuak dituela konturatu
naiz; gainera artxiboan bertan
asko laguntzen dizute bilake-
tak egiterako orduan». Garai
hartako boterea nola erabaki-
tzen edo banatzen zen aztertu
du, besteak beste, Truchuelok;
«emakumeek, noski ezin zuten
inolaz ere parte hartu, euren
egitekoa etxeko lanetan edo fa-
milia kontuetan mugaturik ze-
goen; gizonezkoetan, ezin zu-
ten guztiek parte hartu, gutxie-
neko jabetza bat zutenek,
Tolosan bizi zirenek eta noble-
ak zirenek soilik; oso gutxi zi-
ren, beraz, guztira, kontzejuan
parte hartzeko aukera zutenak,

eta are gutxiago benetan parte
hartzeko interesa adierazten
zutenak: hain zuzen ere, XVI.
mendean zehar, biztanleen
%15-20a ziren gutxi gorabehe-
ra parte hartzeko eskubidea
zutenak, eta %4,5-7ra jeitsi zen
kopuru hori XVII. mendean ze-
har.

Cantabriako Unibertsitatean
doktorea da Susana Truchuelo
andoaindarra, eta bere lan ga-
rrantzitsuenen artean, dokto-
retza tesia izan zen Gipuzkoa y
el poder real en la Alta Edad
Moderna (Gipuzkoako Foru Al-
dundia, 2004) eta Aldundiaren
ikerketa beka baten ondorioz
eginiko La representacion de
las corporaciones locales gui-
puzcoanas en el entramado
politico provincial (siglos XVI-
XVII) (Gipuzkoako Foru Aldun-
dia, 1997) aipatu behar dira.
Halaber, artikulu ugari idatzi
ditu Lazkaoko, Segurako, An-
doaingo eta Hondarribiako bo-
terearen antolamenduari bu-
ruz.

ARTXIBOA

Tolosako historia
interpretatzen
laguntzen duten
dokumentu baliotsuak
gordetzen ditu



TToolloossaakkoo  AAppaattttaaeerrrreekkaakkoo  
bbiizziillaagguunnaakk  ««iirrtteennbbiiddee»»  eesskkee

MADDI SOROA

2000. urtea zen lehenengoz To-
losako Apattaerreka auzoko
bizilagunak «irtenbide eske»
hasi zirenean. Harrezkero sei
urte pasa badira ere, egoerak
«bere horretan jarraitzen du».
Horregatik, Apattako bizilagu-
nek «lehentasunezko irtenbi-
dea» eskatu dute oraingoan.

Tolosako Apattaerrekako bi-
zilagunek bi gauza eskatzen
dizkiote Tolosako Udalari. Ba-
tetik, Zumardi Handitik Apatta-
errekako bidegurutzera doan
errepidean «behingoz» oinez-
koentzako espaloia jartzea.
Izan ere, bizilagunek azalduta-
koaren arabera, «oso bide
arriskutsua da, ez baitago es-
paloirik eta kotxe asko pasa-
tzen da hortik, gainera, oinez
zoazela ez da ikusten kotxerik
datorren edo ez».

Egoera honen aurrean «es-
paloia beharrezkoa» dela adie-
razi dute tolosarrek, «bai hau-
rrekin lasai ibiltzeko, baita hel-
duek arriskurik gabe bide
horretatik pasatzeko ere».

Gogoratu, Zumardi Handitik
Apattaerreka auzoko bidegu-
rutzera doan errepideak une
honetan ez duela espaloirik ez
eta oinezkoentzako biderik ere.

TOLOSA�GIZARTEA

Zumardi Handitik Apattaerreka auzoko bidegurutzeraino doan errepidean 
«lehenbailehen» espaloia egiteko eskatu diote bizilagunek Tolosako Udalari 

Pasa den larunbatean «irtenbidea» eskatzeko Ibarratik Tolosaraino manifestazioa egin zuten Apattaerrekako bizilagunek. HITZA

Bide ertzean tarte txiki bat ba-
dago ere, Zumardi Handiko
aparkaleku pribatuan autorik
utzi ezin dutenen autoez bete-
rik dago.Horregatik, zera eska-
tzen diote bizilagunek Tolosa-
ko Udalari: «Azpiegitura segu-
ru bat nahi dugu ezbeharrik
gertatu eta beranduegi izan
baino lehen».

Apattaerrekako Tolosako bi-
zilagunek irtenbidea eskatze-
ko bigarren arrazoia «bizilagu-
noi Apattaerreka auzoan etor-
kizunean egingo diren lanen
edota hirigintzako proiektuen
berri ematea da». Izan ere, bizi-
lagunek azaldutakoaren ara-
bera, «Udalak Apattaerrekan
dituen asmoen berri izan nahi
dugu, ez baikaituzte aldakete-
taz informatzen eta auzo horre-
tan bizi garenak gu izanik, in-
formatuak izateko eskubidea
dugula uste dugu».

Azken batean, Tolosako bizi-
lagunek esan bezala, «ez dugu
apaindurarik, Gabonetako ar-
girik edota bozgorailurik eska-
tzen, funtsezkoa den zerbait
baizik, espaloia egitea, hain zu-
zen ere». Zergatiei dagokionez,
bizilagunek oso argi dute es-
paloiarekin «segurtasuna ber-
matzea» dela helbururik nagu-
siena, besteak beste, «haurre-

kin lasai ibiltzeko edota auto
batek harrapatuko zaituen bel-
durrez ez egoteko».

Manifestazio jendetsua

Tolosako Apattaerreka auzoko
bizilagunak buru-belarri ari
dira lanean euren nahia lortu
arte, espaloia egitea, hain zu-
zen ere. Pasa den irailean hasi
ziren Apattaerreka eta Otarrea-
gako bizilagunak elkarretara-
tzea egiten «irtenbidea eska-
tzeko». Harrezkero, ostegune-
ro-ostegunero biltzen dira
Apattaerrekako bidegurutze-
an eta errepidea mozten dute
20 minutu inguruz.

Hasiera batean Ibarrako
Udalari egiten zieten eskakizu-
na, Apattaerrekatik Leaburura
doan errepidean zebrabideak
eta abiadura erreduktoreak
jartzeko. Egun, orduan eskatu-
takoari erantzun «bikaina»
eman dio Ibarrako Udalak eta
bizilagunek adierazitakoaren
arabera, «ez dugu kexarik alde
horretatik».

Beraz, orain «Tolosako Uda-
lari dagokio erantzunkizuna».
Horregatik, manifestazio jen-
detsua egin zuten Apattaerre-
kako bizilagun tolosarrek pasa
den larunbatean. 11:00etan

TELEFONOAK�

Larrialdiak. ((112)) 
Osasuna.
�Alegialdea. Osasun z.: 653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larriald:461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888

�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

batu ziren 50 lagundik gora
Apattaerrekako bidegurutze-
an, Bildarratz, duela 750 urte-
ko bidea dugu Apatta-Errekan
zioen pankarta eskuetan zute-
la. Hala, Tolosako Oriako ibaia-
ren biribilguneraino joan ziren
«berehalako erantzuna» jaso-
tzeko asmoz.

Tolosako bizilagunek adie-
razitakoaren arabera zera
adierazi nahi diote Jokin Bilda-
rratz Tolosako alkateari: «Apa-
ttaerreka industrialdean hain-
beste esfortzu eta hainbesteko
proiektua egin baldin bada,
guztia hain ondo jarri baldin
bada ez al dugu guk espaloirik
merezi?». Izan ere, «gure auzo-
tik pasatzen dira Apattaerreka
industrialdera doazen auto
guztiak» eta «guk jasaten ditu-
tu Apattaerreka industrialdeko
aldaketak».

Egoerak «bere horretan ja-
rraitzen duen bitartean» eta
«Tolosako Udalaren eskutik
erantzunik jasotzen ez dugun
bitartean» lanean jarraituko
dute bizilagunek, bai ostegu-
nero-ostegunero Ibarratik Lea-
burura doan errepidean elka-
rretaratzea egin eta bidea moz-
ten, baita «erantzun azkar bat
jaso ezean, beharrezko diren
neurriak» hartzen ere.

Bigarren 
eskuko gauzen
azoka abian da
Gaztetxean

IBARRA�

ERREDAKZIOA

«Etxean, ganbaran, garaje-
an... dituzun eta erabiltzen ez
dituzun gauza horietaz naz-
katuta? Eski zaharrak, disko-
ak, arropa, radiokaseta, bizi-
kleta, liburuak... Bada, jaitsi
itzazu Gaztetxera eta ziur
norbaiti gustatuko zaizkio-
la». Hala diote Gaztetxekoek
bigarren eskuko gauzen azo-
karen harira, izan ere, Gabo-
netarako azoka antolatu bai-
tute Gaztetxean bertan.

Material bilketa ostiralera
arte egingo dute, 18:30etik
aurrera Gaztetxean. Azoka,
berriz, hilaren 26an zabaldu-
ko dute eta hilaren 29ra arte
egongo da martxan
16:00etatik 20:30era. Prezio-
ei dagokionez, gogoratu nor-
berak jarriko diela prezioa
gauzei eta etekina saltzailea-
rentzat izango dela.



HHaauurrrreekk  eettaa  hheelldduueenneekk  eerraa
bbeerreezziiaann  oossppaattuukkoo  dduuttee  

SANTO TOMAS EGUNA�

Abaltzisketan azoka berezia izango da, eta beste hainbat herritan, txistor-jatea

Abaltzisketako plazan azoka berezia egiten ohi dute. Iaz ere txerritxoak izan ziren. N. URBIZU

runbatean baizik. 18:30etik au-
rrera hasiko dira eta Abeslari
Lagunak abesbatzaren kon-
tzertua ere izango dute bertan.

Edozein kasutan, Santo To-
mas ospatzeko edozerk balio
du. Leitzan eguna bereziki os-
patzen ez badute ere, hango
baserri bateko txerri bat izan-
go da biharko protagonista Do-
nostiako kaleetan.

Jubilatuen egoitzetan jaia

Anoetan, Villabonan, Iruran
eta Zizurkilen usadioaren hari-
ra jubilatu elkartetakoek txis-
tor-jatea antolatzen dute urte-
ro, eta aurten ere prestatu dute
zer edo zer, haien biltokietan.
Iruran, zehazki, atzo jokatuta-
ko mahai-jokoetako sari bana-
keta ere egingo dute: hau ere,
beste herrietan bezala, zaha-
rren biltokian izango da.

NEREA URBIZU

Santo Tomas Eguna bihar iza-
nik, hainbat herritan festa eta
egitarau bereziak antolatu di-
tuzte. Horien artean, Abaltzis-
ketakoa dugu bitxiena. Urtero
bezala, herriko plazan egiten
dute azoka berezia: animalia-
txoak, lanabesak, barazkiak,
mermeladak, aspaldian egin-
dako maindireak ikusteko, eta
abar.

Abaltzisketako guraso elkar-
teak eta herriko eskolak berak
antolatu duten azokatxoa
11:00etatik aurrera izango da,
eguerdira arte. Bertara Ikazte-
gietako eta Amezketako esko-
lako ikasleak ere joango dira
herriko giroaz gozatzeko.

Zehazki Abaltzisketako azo-
ka txikian hauek saldu eta iku-
si ahal izango dira: barazkiak,
fruta desberdinak, postreak,
eztiak, etxean egindako mar-
meladak, turroiak, lanabesak,
animaliak, garai bateko ehu-
nak eta maindireak ikusgai...
Animalien artean, txerrikume-
ak, oiloak eta untxiak izango
dira, besteak beste. Horrez
gain, jaiotza bat ere izango da
plazan.

Horrez gain, Santo Tomas
Egunak agintzen duen bezala,
txorixoa, ogia eta edatekoak
izango dira goizean zehar. Egu-
raldi txarra eginez gero, pilota-
lekuan biltzeko asmoa dute he-
rritarrek. Eguerdira arte egon-
go dira plaza inguruan. Giroa
areagotzeko, musika jarriko
dute.

Amarozen ere, Santo Tomas
Egunean festatxo bat egiten
dute: kasu honetan ohituran
bihurtu den barrikote tradizio-
nala egingo dute, baina ez San-
to Tomas Egunean bertan, la-

IKAZTEGIETA�

Gabon kantetako
entseguak etzi
eta etzidamu
Igandean, Gabon kantak
abestuko dituzte Ikaztegie-
tan, herrian zehar eta baita
baserrietan ere, 08:30ean
hasita. Horretarako, entse-
guetarako deia egin dute: ki-
roldegian izango dira, lehena
etzi, 21:30ean, eta bigarrena,
larunbatean 15:30ean.

ALEGIA�

Urtarrilaren 13ra
arte Ansorenaren
zeramika lanak

Lila zeramika koadroa. N. URBIZU

Ana Jesus Ansorena tolosa-
rraren zeramikaz egindako
koadroak daude ikusgai,
Alegiko jubilatuen tabernan.
Urtarrilaren 13ra arte izango
dira bertan, erosteko aukera-
rekin, nahi izanez gero.

BIDEGOIAN�

Yoga ikastaroan
izena emateko
epea, etzira arte
Urtarrilean Bidegoianen
yoga ikastaroa hasiko da,
apirilera arte. Urtarrilaren
12a izango da lehen eguna,
14:30etik 16:00etara, balio
anitzeko gelan. 36 euro or-
daindu behar dira eta izena
emateko epea udaletxeko Gi-
zarte Zerbitzuetan (943 68 11
28) etzi amaituko da.

Alegia. Eraikuntza berriko pabilioiak.
350m2etatik hasita.
Anoeta. 90 m2ko etxebizitza salgai,
kanpora begira eta berritu
beharrekoa.
Belauntza. Bifamiliarra, bi
solairurekin eta 270 m2ko
lursailarekin.
Belauntza. Pabilioia alokairuan,
bulegoak, komunak eta abar.
Berastegi. Bi solairuko pabilioia
alokairuan, 700 m2 solairu
bakoitzeko.
Berastegi. Famili bakarreko etxea

salgai, 4.000 m2ko lursailarekin
batera.
Berrobi. Behe solairuko etxebizitza.
50 m2koa. 117.200 euro.
Irura. San Migel plaza. Atikoa. 76 m2
erabilgarriak. 
Irura. Eraikuntza berriko etxebizitza
eta apartamentua salgai garaje eta
trasteroarekin.
Irura. Etxezarreta; 3 logela, komuna,
bainugela, altzariekin, garajea eta
trastelekua duen etxebizitza.  
Tolosa. Errementari kalean
etxebizitza salgai. Eraberritua. 

2 logela, 24 m2ko egongela,
bainugela eta sukaldea.
Tolosa. Errementari kalean, 3
logelako atikoa. Egongela, sukaldea,
eta bainugelarekin. Eraberritua.
Tolosa. Korreo kalea, 2 logelako
etxebizitza salgai. Eraberritua. Prezio
interesgarria.
Tolosa. Santa Klara, 90 m2ko
etxebizitza salgai. 4 logela, sukaldea,
egongela eta bainugelarekin.
Tolosa. San Esteban auzunean,
kanpora begirako 100 m2ko
etxebizitza salgai. Berritu beharrekoa.

Tolosa. Ugaran Goena, berritu
beharreko baserria salgai. 3 solairu,
110m2 bakoitzeko.
Tolosa. San Frantzisko, 75 m2ko
atikoa salgai. Eraberritzeko.
Tolosa. Belate. Trasteleku berriak,
ordaintzeko erreztasunekin. 
9.480 eurotik aurrera.
Tolosa. Pablo Gorosabel. 50 m2ko
bulegoa alokairuan.
Tolosa. Maituna zaharra, 15 garaje
berri eta itxiak, 30m2tik aurrera.
Karga jasogailuekin sartzeko.
Eraikitzeko.

iragarki laburrak�

EEGGIITTAARRAAUUAA�HERRIZ HERRI 

Santo Tomas Egunari lotutako
hainbat txistor-jate eta jai
giroko ekitaldi prestatu dituzte
hurrengo egunetan. Bihartik
hasita larunbata bitarte izango
dira. 

ABENDUAK 21, BIHAR
Anoeta. 18:00etan hasita 
40 lote zozketatuko dituzte 
eta ondoren txistor-jatea 
egingo dute Alkartasuna
jubilatuen biltokian. 
Irura. 18:30ean txistor-jatea
eta mahai jokoetako sari
banaketa. 
Villabona. 18:30ean txistor-
jatea eta Gabonetako loteen
zozketa Biltoki jubilatuen
elkartean.
Zizurkil. 18:00etan Elizpe
jubilatuen elkarteak

antolatutako txistor-jatea,
arratsaldean zehar.

ABENDUAK 22, ETZI
Abaltzisketa. 11:00etan
herriko plazan azoka berezia.
Bertara, Amezketako eta
Ikaztegietako haurrak joango
dira. Eguerdira arte egongo
dira. Eguraldi txarra eginez
gero, frontoian izango da.

ABENDUAK 23, LARUNBATA
Amaroz. Barrikote tradizionala
izango da, 18:30etik aurrera,
Parbularioan. Txistorra, ardoa,
sagardoa... izango da nahi
duen guztiarentzat.
19:00etatik aurrera, berriz,
Abeslari Lagunak
abesbatzaren emanaldia
izango da.



JJooxxeeaann  AAlloonnssoorreenn
oobbrraakk  BBaarrttzzeelloonnaakkoo
AArrttffaadd  eerraakkuusskkeettaann

IMANOL GARCIA

Joxean Alonso anoetarrak eta
bere lagun Luis Mendez sala-
mancarrak (Espainia) Erral-
doientzako bitxiak izeneko bi-
txi eta eskultura multzoa egin
zuten. Lan horrekin Bartzelo-
nan (Katalunia) azaroan egin-
dako Artfad erakusketan parte
hartzeko aukeratuak izan ziren
eta sari banaketan diploma
jaso zuten. «Poztekoa da jaso-
tako onarpena»,azaldu du Luis
Mendezek. «Horrelako sari en-
tzutetsuetarako hautatua izate-
ak dagoeneko bere meritua du
eta sorpresa handia izan zen».

Proiektuaren ideia Luis Men-
dezek izan zuen. Bitxigilea da
eta Joxean Alonsori proposatu
zion berak bitxiak egingo zi-

ANOETA�KULTURA

‘Erraldoientzako bitxiak’ eskultura eta bitxi multzoarekin,
anoetarrak Luis Mendezekin diploma jaso du Artfad sarietan

Luis Mendez eta Joxean Alonso eskulturei forma ematen. HITZA

tuela eta anoetarrak hodien bi-
tartez tamaina handian horien
kopia egingo zuela. Alonso be-
rogailu eta gas instalakuntzan
aritzen da lanean. Humanidar-
te elkarteak Salamancan anto-
latu zuen Egile Gazteen Topa-
ketan gauzatu zen proiektua.
Hiru egunetan zehar, jendau-
rrean, egin zituzten artelanak.
Alonsoren esanetan esperien-
tzia berezia izan zen: «Han ber-
tan joan ginen sortzen. Ikusle-
ak gerturatzen ziren eta ideia
interesgarria zela zioten».

Hiru diseinu egin zituzten,
Saturnoko eraztuna, Noria-
eraztuna eta Zintzilikaria arte
bihotzarekin izenak jarri ziz-
kieten. Bitxiak zilarrez eginak
dira eta eskulturak kobrezko
hodiekin daude eginak. Men-

dezek adierazi duenez, «arti-
sauok gure lanean dugun alde
artistikoa aldarrikatu nahi izan
dugu lan honekin».

Mendezek «interesgarria»
deritzo ikustea nola gas insta-
latzaile batek eta bitxigile ba-
tek «gozatu egiten duten ho-
rrelako proiektu bati forma
ematerakoan eta aldi berean
saiatu frogatzen artelanek ez
dituztela dimentsio jakin ba-
tzuk eta sormena ez dela baka-
rrik artista hitzarekin deitzen
zaien horiena».

Joxean Alonsoren lehenda-
biziko erakusketa izan da Bar-
tzelonakoa. Aurretik beste ar-
telan batzuk eginak bazituen,
«lagunentzako eta», dio. «Ba-
koitzak bere barnean artista
sena dauka, baina bizitzak
bide batetik edo bestetik era-
maten zaitu eta zaila izaten da
zure alde artistiko hori azalera-
tzea». Mendez bitxigile laguna-
rekin horretarako aukera izan
du. Agian, beste proiektu ba-
tzuk gauzatzeko bidea emango
dio.

ALEGIALDEA�

Mobilizazio eguneko ekitaldiak
Ezker abertzaleak deitutako mobilizazio egunarekin bat ekital-
diak antolatu dituzte hainbat herritan.Amezketan, 19:00etan ha-
siko dira auto karabana eginez. 20:00etan kontzentrazioa deitu
dute udaletxe aurrean eta ondoren manifestazioa egingo dute.
Alegian, berriz, kontzentrazioa egingo dute 19:00etan. Ikaztegie-
tan,aldiz,20:15ean udaletxe aurrean.Orendaingo ezker abertza-
leak antolatuta, 19:00etatik 20:30era, Alegiko zubian eskuorriak
banatuko dituzte.

ANOETA�

‘Etxetik eros
ezazu’ mintegia
bihar KZgunean
Anoetako KZgunera bihar jo-
ango da tutorea 09:00etatik
13:00era. Etxetik eros ezazu
izango da emango duen min-
tegia, 10:00etatik 12:00etara.
Mintegian parte hartzeko ez
da beharrezkoa izena ema-
tea aurretik, egun berean KZ-
gunera joatea nahikoa da.

ANOETA�

Itziar Zubizarreta
ipuin kontalaria
liburutegian
Itziar Zubizarreta ipuin kon-
talariak saio bat emango du
gaur, 18:00etan, Udal Liburu-
tegian. LH1, LH2 eta LH3ko
ikasleentzat izango da ipuin
kontaketa, hau da, 6 eta 8
urte bitarteko haurrentzat.
Antolatzaileek puntualitatea
eskatzen dute.

SALGAI
Autoa. Ford Scort 1.800 TD.
Matrikula: SS-BC. Interesatuek deitu
943 65 52 88 zenbakira.
Autoa. BMW M3a. Urdina, 286
zaldi. 1995 urtekoa. 153.000
kilometro liburuarekin. 18ko llantak
eta sapaia. Egoera onean. 14.000
euro. Telefonoa: 943 65 41 43.

4x4 autoa. Suzuki Samurai. 1.3,
luzea. 87.000 kilometro. 89 urtekoa.
Egoera onean. 2.500 euro. 
686 95 90 64.

LANA
Iturgina. Iturgin lanerako pertsona
bat behar da. Deitu 656 41 68 08
telefono zenbakira. 

Abeslaria. Erromeri eta ezkontza
taldeak abeslaria behar du.
Telefonoa: 658 70 11 96.

EROSTEKO
Artoa aletzeko makina. Artoa
aletzeko makina bat erosiko nuke.
Deitu 662 34 89 36 telefono
zenbakira.

iragarki laburrak�

ZIZURKIL�

‘La Brecha’ liburuaren aurkezpena 
Toti Martinez de Lezeak bere azken eleberria aurkeztuko du,
gaur, liburutegian, 19:00etan. La Brecha izena du idazle ezagu-
naren azken obrak. Zizurkilgo Udalak antolatu duen Liburuaren
Astearen baitan egingo da ekitaldia.

Jaiotza Lehiaketa 
antolatu du Udalak

IRURA�EGUBERRIAK

3 urtetik 16 urte bitarteko haur irurarrek 
har dezakete parte, hiru mailatan banatuta

ERREDAKZIOA

Irurako Udalak beste behin
Jaiotza Lehiaketa jarri du mar-
txan. Partaideak haur irura-
rrak izan daitezke, 3tik 16 urte
artekoak. Guztira hiru maila
antolatu dituzte: txikiak, Haur
Hezkuntzakoak; ertainak, LH-
koak; eta handiak, DBHkoak.
Taldeak bat, bi edo hiru per-
tsonakoak izan daitezke.

Baldintza bereziak ezarri di-
tuzte. Hala, maila txikikoek be-
raiek muntatu beharko dute
jaiotza baina figurak erosita-
koak edo beste norbaitek
egindakoak erabili ditzakete.
Beste bi mailakoek beraiek
muntatu beharko dute jaiotza
eta figurak ere beraiek egin
beharko dituzte.

Jaiotzak aurkeztu beharre-
ko eguna urtarrilaren 3a izan-
go da, 13:30etik 14:00etara bi-
tartean, Ikastolako ekitaldi
aretoan. Ondoren erakusketa

egingo dute, urtarrilaren 3an
eta 4an, Ikastolako gela bate-
an. Udalak izendatutako epai-
mahaiak aukeratuko ditu mai-
la bakoitzeko bi jaiotza sari-
tuak.

Ondorengo sariak eskuratu
ahal izango dituzte partaide-
ek. Copi-tec  edo Arteka den-
detako erosketa-txartelak
izango dira eta kopuru haue-
takoak: txikien mailan, lehe-
nengo saria 36 eurokoa eta bi-
garrengoa 24koa; ertainen
mailan, lehenengo saria 48
eurokoa eta bigarrengoa
36koa; eta handien mailan, le-
henengo saria 72 eurokoa eta
bigarrengoa 48koa. Sariak tal-
deari ematen zaizkionez, 3
partaide edo 2 partaideko tal-
deak direnean sarituak, par-
taide bakoitzari egokituko
zaio sariaren zatiaren balioko
erosketa-txartela. Sari bana-
keta urtarrilaren 5ean egingo
dute, 17:00etan, plazan.



«Arazoak baino gehiago, eguneroko buruko minak
direla gogorarazten diegu gurasoei»

Euskarazko taldeaz arduratzen
diren Koro Del Pozo eta Aiora
Perez de San Roman irakaslee-
kin izan gara. Aurten egokitu
zaien taldearekin oso gustora
daude.
NNoollaattaann  ssoorrttuu  zziirreenn  ttooppaakkeettaa
hhaauueekk??
Urte dezente pasa dira antola-
tzen hasi zirenetik. Hasiera ba-
tean, Tolosako Udalak mintegi
moduan antolatzen zituen; gai
jakin bat hartu eta horren in-
guruan bi edo hiru saio egiten
ziren. Eta bertan ikusi zen ja-
rraikortasun bat emateko be-
harra zegoela guraso topaketa
hauei.

KKOORROO  DDEELL  PPOOZZOO  EETTAA  AAIIOORRAA  PPEERREEZZ  DDEE  SSAANN  RROOMMAANN�GURASOEN TOPAKETETAKO IRAKASLEAK

diren jorratu behar ditugunak
eta nondik joango den ikas-
turtea. Adibidez, orain elika-
durarekin ari gara eta egoera
ezberdinak aztertzen ditugu
adin tarte ezberdinekoak ditu-
gulako. Eta ondoren, teoriare-
kin jorratzen dira eta estrate-
gia batzuk bilatzen dira. Baina
gaiak beraien beharren ara-
bera joaten dira ateratzen.
EEgguunneeaann  ggaaii  bbaatt  bbaaiinnoo  ggeehhiiaa--
ggoo  llaannttzzeenn  ddaa??
Egunean gai bat baino gehia-
go ez. Sarritan klase bat baino
gehiago izaten da gai beraren
inguruan. Beti ateratzen dira
gai ezberdinak eta urruntzen

GGuurraassooeenn  TTooppaakkeetteettaann,,
bbaaddaa  zzeerr  iikkaassii  eettaa  kkoonnttaattuuaa      

ENERITZ MAIZ

Urte batzuk pasa dira,Tolosan,
gurasoen kezkak arindu
nahian, gai baten inguruko
mintegiak antolatzen hasi zire-
la. Gerora, egun gehiagotara
luzatu zituzten eta gurasoen to-
paketak bezala ezagutzen dira.

Aurten ere, 6 euroren truke,
etxe gehienetan izaten diren
arazoen eta kezken aurrean,
hainbat gurasok eman du iza-
na topaketa hauetan. 0-16 urte
bitarteko seme-alaben guraso-
entzat antolatuak izan dira.
Bertan, hezteko trebetasunak
lantzeaz gain, hausnarketa egi-
teko aukera emango zaie. Aza-
roaren 9an hasi ziren eta maia-
tzaren 17a bitarte, hamasei
egun ezberdinetan elkartuko
dira guraso hauek. Zazpi hila-
betetan zehar banatu dituzte;
hilabete batzuetan behin baka-
rrik, eta beste batzuetan, hiru
aldiz  elkartzen dira. Egun guz-
tiak ostegunak dira eta arra-
tsaldeko 15:00etatik, 16:45ak
arte egoten dira Haur Liburute-
gian.

Lantzeko gaiak asko dira; fa-
milia sistema,bizitzako zikloak,
heziketa estiloak, komunika-
zioa, arauak eta mugak, osa-
sun-heziketa eta drogomenpe-
kotasunen prebentzioa, auto-
estima... baina bertara joaten
diren gurasoen zalantzek dute
lekurik handiena, beraiek dire-
larik ikastaroaren nondik no-
rakoa markatzen dutenak. Gai
gehiegi aukeran, egun gutxi

HEZKUNTZA�

0-16 urte bitarteko seme-alabak dituzten gurasoentzat dira;
hausnarketak egin eta heziketa trebetasunak lantzen dituzte

Haur Liburutegian, euskarazko taldean elkartzen diren gurasoetako batzuk. ENERITZ MAIZ

batzuetarako. Garrantzitsuena,
dituzten buruko min horiei, de-
nen artean, irtenbide bat bila-
tzea litzateke; teoria eta elkar
trukaketetan jasotako espe-
rientzia horiez baliatuz.

Gurasoen usteak

Askotan pentsatzen da, seme-
alabekin izaten diren arazoak
norberaren etxean bakarrik
izaten direla eta hori ez dela
horrela adierazten dute irakas-
leek. «Familia guztietan daude
kezka eta arazoak, nahiz eta,
etxe guztietan egoera eta neu-
rri ezberdinean bizitzen diren.
Adinaren gauza izaten da eta
haur guztiek pasa behar izaten
duten etapa bat da». Jakina
dena da, haur bat, mundu bat
dela eta arazo batzuen aurre-
an, nola jokatu jakin ezinik ere
geratzen direla gurasoak. Bes-
talde, «guraso askok uste dute,
beraien errua dela eta seme-
alabekin dituzten arazoak gu-
raso txarrak direlako gertatzen
zaizkiela; beti ez dela horrela
erakutsi behar izaten diegu».
Arazoei irtenbideak bilatu
nahian, baliabide batzuk era-
kusten dizkiete, ondoren gura-
soek, praktikan jarri beharko
dituztelarik euren seme-alabe-
kin. Gurasoentzat, aberasga-
rria izaten da, bertan ikasita-
koa, eta baita, barne arazoak
kontatzeko aukera izatea.

BBeehhaarrrraa  iikkuussii  zzeenn  ddaauuddeenn
aarraazzooaakk  kkoonnttuuttaann  hhaarrttuuttaa??
Guk, arazoak baino gehiago
buruko minak direla esaten
diegu. Eguneroko buruko mi-
nak dira eta horiek nola kude-
atu erakusten saiatzen gara.
Guraso dezente datoz eta be-
raien buruko minak ekartzen
dituzte, bertan elkar trukatzen
dituztelarik.
NNoollaa  aauukkeerraattuu  eettaa  llaannttzzeenn  ddii--
ttuuzzuuee  ggaaiiaakk??
Lehenengo topaketa egunean
eskatzen diegu gehien kezka-
tzen dituzten gaiak zerrenda-
tzeko eta horrela, guk, jada ba-
dakigu, besteak beste, zein gai

gara, baina beti saiatu behar
izaten dugu berriro eguneko
gaira bueltatzen.
ZZeerr  ddaa  ggeehhiieenn  kkeezzkkaattzzeenn  ddii--
ttuueennaa??
Denetarik egongo da baina
orokorrean, dituzten kezkak ez
dira hain larriak. Eguneroko
kezkak dira planteatzen dire-
nak. Elikadurarekin dituzten
gorabeherak, lo egin ezina, ne-
rabezaroa, ordutegia... adina-
ren arabera aldatu egiten dira
kezka horiek.Talde hauetan el-
kartzen direnek 3 urteko edota
16 urteko seme-alabak dituzte
eta gai ezberdinak dira atera-
tzen direnak.

OOrraaiinnddiikk  eerree  aammaarreenn  pprreesseenn--
ttzziiaa  ddaa  nnaagguussii??
Aurreko urteko taldean bazi-
ren gizonezko batzuk, eta aur-
ten ere bada bat izena eman
duen gizonik. Egia esan, abe-
ratsagoa izaten da bietatik
egotea, horrela ikuspuntu ez-
berdinak izaten direlako. Baina
amak gehiago etortzen dira,
nolabait heziketaz gehiago ar-
duratzen direlako. Guk ere ho-
rixe galdetzen dugu, non dau-
den aitak!
AAuurrtteenn  eerree  hhaarrrreerraa  oonnaa  iizzaann
dduuttee  ttooppaakkeetteekk??
Bai, talde politak osatu dira.
Gustura gaude osatutako tal-
dearekin; parte-hartzailea da,
iritziak ematen dituzte eta asko
hitz egiten dute beraien zalan-
tzez. Gaztelaniazko klasean
gehiago dira euskarazkoan
baino.�

SEME-ALABAK

Adinaren gauza da eta
seme-alaba guztiek, 
era batera edo bestera,
pasa behar izaten
duten etapa bat da 

AAGGEENNDDAA�

DEIALDIAK

Alegia. Loatzo musika
eskolakoen kontzertua,
Kultur Etxean. 18:00etatik
aurrera. 
Berrobi. Hilaren 28an
podologoaren bisita izango
da Berrobin 15:30etik
aurrera. Interesatuek, ordea,
aldez aurretik eman beharko
dute izena udaletxeko
bulegoetan edo 943 68 32
94 telefono zenbakian.
Izena emateko azken eguna
hilaren 22a izango da.
Ibarra. Plazan, 19:30etik
aurrera Ibarrako ezker
abertzaleak deituta eta
Euskal Herriak
Autodeterminazioa lelopean
manifestazioa izango da.
Ibarra. Gaztetxeak bigarren
eskuko gauzen azoka
antolatu du Gabonetarako.
Material bilketa abenduaren
18tik 22ra bitarte izango da
Gaztetxean bertan 18:30etik
aurrera.
Leaburu. liburutegian
17:30ean, ipuin kontalaria
izango da.
Tolosa. Bonbereneako 7.
urtemugako ekintzen baitan,
bihar 22:30ean Delorean
eta Pinbol taldeen
kontzertua izango da.
Tolosa. Poxpolo ta Mokolo
pailazoen Run-Run
emanaldia izango da
larunbatean, Leidor aretoan,
17:00etan. Sarrerak 5
eurotan eskura daitezke
Servikutxan, Telekutxan eta
Kutxanet-en.
Tolosa. Imsersok bainu
etxetara joateko aukera
zabaldu du. Urtarriletik
abuztura bitartean joan nahi
duenak hilaren 29ra arte
izango du izen emateko
aukera Tolosako udaletxeko
gizarte zerbitzuan.
Tolosa. Atsedena
taldearekin Inauterietako
konpartsan izena emateko
etzi 19:30etik 20:30era
Santa Maria parroki etxeko
lehen solairura jo beharko
dute interesatuek edota 
680 27 74 11 telefono
zenbakira deitu.
Txarama. Txarama
elkarteak loteria jarri du
eskuragarri bazkideentzako.
Jasotzeko epea abenduaren
bihar amaituko da.
Ordutegia, astean zehar
19:00etatik 20:00etara.
Villabona. Loatzo musika
eskolakoen kontzertua,
Gurea aretoan, 19:30etik
aurrera.

ERAKUSKETAK

Alegia. Ana Jesus
Ansorenaren zeramika
koadro lanak ikusgai,
jubilatuen tabernan,
urtarrilaren 14ra arte. 
Tolosa. Hondakinen
Ingurugiro erakusketa
ikusgai izango da
urtarrilaren 13a bitarte
Tolosako Aranburu Jauregin.
Tolosa. Maria Jose
Rekalderen eskultura
erakusketa ikusgai da
Aranburu Jauregian
urtarrilaren 20ra arte. 

ZINEMA

Alegia. Zine-klub saioa
21:30ean: Laburmetraiak
filma izango da ikusgai,
Gaztetxean.

GUARDIAKO FARMAZIAKK

Gaur
Leitza. Larraia, M.I. Elbarren, 95. 112.
Tolosa. Tolosa, M.I. Kale Nagusia, 7.
943 67 06 48.

IRRATIAK

Txolarre irratia
(107.5, 101.2 FM)
11:00-14:00. Tolosaldeko ahotsa
magazina: eguraldia Joxe Landarekin,
HITZAren errepasoa, elkarrizketak, ,
agenda, lehiaketa, disko eskainiak...
18:00-20:00. Tolosaldeko ahotsa
(errepikapena).
20:00-21:00. Irauli uhinak.
21:00-23:00. Bide okerretik.

�HITZAk ez du bere gain hartzen

egunkarian adierazitako esanen eta

iritzien erantzukizunik.

URTE ASKOAN
Txomin (Anoeta). Gure

mutiko zoragarriari 
zortzi muxu handi.

AAGGUURRRRAAKK�

URTE ASKOAN
Jexus Mari Ormaetxea (Alegia).
Zorionak txapeldun! Belen eta
Nerean partetik muxu asko.

ZORIONAK ANBELEN!
Euskal presoak kalera! Guapa!

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 55 hotzena 22 HITZA-KO BEZEROEN ARRETA ZENBAKIA

Gipuzkoako 
Foru 
Aldundia

EESSKKUUAALLDDEEKKOO  EEGGUUNNKKAARRIIAA�2006ko abenduaren 20a, asteazkena�IV. urtea

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Noelia Lataburu
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

udalak: Aduna, Albiztur, Alegia, Alkiza, Altzo, Amezketa, Anoeta, Areso,
Asteasu, Baliarrain, Belauntza, Berastegi, Berrobi, Elduain, Gaztelu, Ibarra,
Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil 

eta Tolosaldeko eta 
Leitzaldeko 
77 gizarte eragilea Zuzendariordea. Iñigo Terradillos. Kudeatzailea. Jon Mujika. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

HITZA-K BAI EUSKARARI

(zalantzak argitzeko, harpidedun egiteko...) 990022  8822  0022  0011

Eduardo Mocoroako ikasleen Gabon kontzertua
TOLOSA�Eguberriak gainean ditugu eta, hone-
kin batera,urte saisoi honetan ohikoak diren eki-
taldiak. Esaterako, gaur 19:30ean, Eduardo Mo-
coroa Udal Musika Eskolako ikasleek Gaboneta-
ko kontzertua eskainiko dute. Bertan parte

hartuko dute, pianoa, bibolina, biola, saxofoia eta
perkusioko ikasleek eta akordeoiko bi talde.Guz-
tiek Koldo Tarragonaren zuzendaritzan joko dute
egitarau zabala. Herritar guztiei deialdi zabala
egin diete bertara daitezen. HITZA


